
Horrika I6

Jose Pérez Maroto

«FEuskara helduaroan ikastea oso
zaila dela gezur handia da»

Hirugarren urtez ari da Jose Pérez, 32 urteko getxoztarra, AEKren Leioako euskaltegian.
Kostatu egiten zaio, baina elkarrizketa osoa euskaraz egin dugu, horretan temoso agertu da.
Zailtasunak zailtasun, etorkizunean euskaraz bizitzeko oinarriak jartzen dihardu Pérezek,
inguru erdaldunean bizitzeak asmo hori zailduko diola jakin arren.

la 30 urterekin hasi zinen eus-
kaltegi honetan. Ordurako baze-
nekien euskaraz zerbait?
Eskola publikoan ibilitakoa
naiz, A ereduan. Astean hiru
orduz ikasten genuen euskara,
eta ez zen nahikoa. Gero, 16
urterekin, lanean hasi nintzen.
Euskaltegian hasi nintzen
orain dela hamabi urte,
HABEn, baina ez zitzaidan
gustatzen nola ematen ziren
eskolak, ariketak eta ariketak
egitea zen. Bz zegoen beste
ekintza motarik. Eta ez nuen
lehenengo ikasturtea amaitu,
baina ez arrazoi horregatik.

Berriro saiatzen ari zara hala ere. Zer-
gatik euskara ikasi?

Lehenengo eta behin, gustatu egiten
zaidalako euskara. Eta gero, ez
dakit, neure burua aberasteko, janz-
teko. Koadrilako lagunak ikastolara
joan dira eta euskaraz egiten dute;
askotan egoten naiz haiekin, guztiak
euskaraz hitz egiten, eta ni zer?
Orain behintzat dakidana erabiltzen
dut beraiekin nagoenean, lehen ez
nuen ezer ulertzen. Nire bizitzan
une inportante bat egon zen alde
horretatik: lagun batekin joan nin-
tzen mendira, frantses batekin egin
genuen topo eta nire laguna harekin
hasi zen ingelesez, baina nik ez
nekien, eta pentsatu nuen: “Gaztea
naiz, zergatik ez dut ikasi hizkuntza
bat?”. Lehenengo, noski, nire herri-
ko hizkuntza da ikasi behar dudana,

eta gero besteak, ingelesa edo dena
delakoa.

Bitxia da zure lagun taldean euskaraz
aritzea denak. Eskualde honetan,
ikastolan ibilia izanagatik ere, euska-
ra gutxi erabiltzen da.

Bai baina... Nire lagun batek berezi-
ki, ahal duela, euskaraz baino ez du
hitz egiten edozein egoeratan. Pri-
meran iruditzen zait.

Hasierako urratsetan zaude, baina
euskalduntze prozesua azkenera arte
eramateko determinazioa igartzen
dizut...

Bai, bai, bai. Lehenengo ikasturtea
amaitu eta gero errepikatu egin
genuen batzuek. Nik esan nuen:
berriz egingo dut ikasturte guztia,
ondo ikasteko. Euskaraz ikasi nahi
dut, erabaki tinkoa daukat hartuta.

Oraindik kostatzen zaizu euska-
raz jardutea, baina ikasi duzun
hori erabiltzen duzu?
Lagunekin bai. Eta erosketak
egitean gauza batzuk euskaraz
eskatzen ditut. Hara, dendati
euskaldun gutxi dago Leioan,
zaila da hemen edonon lehe-
nengo hitza euskaraz egitea,
nik agurtu beti euskaraz, gero
askotan erdarara aldatzen gara,
ama hizkuntzara. Gainera
lotsatu egiten naiz, iruditzen
zait nire euskara beste jendeari
txarra irudituko zaiola. Lagu-
nekin ez, haiek zuzendu egiten
naute eta gustura, baina ezeza-
gunen artean...

Eta ondo ikasitakoan? Nola ikusten
duzu zure burua etorkizunean?
Badakit inguru erdalduna dela hau,
eta pentsatzen dut horretara dato-
rrela zure galdera. Nire etorkizuna
euskaldun modura? Uste dut gero
eta gehiago egingo dudala, eta gero
eta hobeto. Lagunak euskaldunak
dira, lankide batzuk ere bai... Uste
dut nire bizitzaten zati handi bat
euskaraz egin ahal izango dudala.

Euskara helduaroan ikastea zailegia
dela diote batzuek...

Ez zait hala iruditzen. Hiztegia
erraza da, beste gauza batzuk ez
hainbeste.... Nire oztopo handiena
aditza da, esaterako. Baina euskara
helduaroan ikastea oso zaila dela
gezur handia da. B



Rorrika I6

Enrike Diaz de Durana

«Pazientzia handia behar du nirekin
euskaraz hitz egin nahi duenak»

Euskaraz komunikatu ezinik ez dugu gure oftalmologoarekin. Guk, euskaraz berari.
Berak, gaztelaniaz errazago. Euskaldun berri gordina da Enrike Diaz de Durana arabarra.

Barakaldokoa naig eta | dankat paro
obrero | horregatik euskaltegira | noa ni
egunero. .. Entike Diaz de Duranaren
kasuak badu hari bat, euskaltegira
eraman zuena. ‘“Zumarragako ospita-
lean ari nintzen lanean garai hartan,
1999 inguruan. Oftalmologoa naiz,
lanbidez. Kontsultan lanean eta ez
nuen inorekin harremanetan sartze-
ko arazorik, baina gaixoarekin nuen
komunikazioa ez zen nik nahi bezain
erraza. Adibidez esango dizut: agur-
tzerakoan, bai sartzerakoan eta bai
irteterakoan, gaixoek erizain euskal-
dunari esaten zioten agut, ez niri.
Oso egoera xelebrea iruditzen zitzai-
dan. Ni gasteiztarra naiz eta euskara
ez zegoen nite bizitzan, baina Zuma-
rragan bizi nuen egoerak euskaltegira
zuzendu ninduen”.

Guoizean goig, hasi behar dut | motibazio
bila | euskara ez da ingelesa | baina e3
dago hila... Zumarragako lan egoera
ez ezik, bestetik ere erabili zuen gas-
teiztarrak euskara ikasten hasteko.
“Oposizioak ere izatekoak ziren eta
jakina zen euskara baloratuko zutela.
Eta, orduantxe, euskaltegira. Ordu
arte, beti lanean, ez nuen astitik euska-
rari bi ordu eskaintzeko. Arratsaldeko
hiruretan bukatzen nuen lana Zuma-
rragan. Bada, mokadua egin, edo
mokadua egin gabe askotan, autoa
hartu eta Bilbora joaten nintzen, han
bizi bainintzen, eta Juan Mateo Zaba-
la euskaltegira joaten nintzen. Ordu
laurden bat berandu, beti”.

MIEL A. ELUSTONDO

“Gaixoek erizain euskaldunari esaten
zioten agur, ez niri”,

Egun askotan pentsatgen dut | hau
dela inutila... “Alde batetik, ondo
euskaltegian, baina gelan denbora
asko galtzen genuela iruditzen zitzai-
dan. Etxean ikasten ohituta nago, eta
ez eskolan hainbeste ariketa egiten.
Ikasturte bat egin nuen. Zumarraga-
tik Bilbora egunero, autoan, ziz-
tuan. .. oso handia zen arriskua”.

Lan gauzak izen bat dute eta | ganza
batek lan igen... “Ez naiz baldarra
hizkuntzak ikasten, arazorik ez dut
inoiz izan frantsesa ikasten, ezta
ingelesa ikasten ere. Aldiz, oso zaila
iruditu zait euskara. Alderantziz hitz
egin beharra! Hitzen bukaeran ego-
tea giltza, esaldiak atzekoz aurrera
antolatu beharra... zaila. Uste dut
zaila dela lan egin eta euskara ikastea,
050 zaila”.

Kokoteraino nago | klaseak aditzen |
pegatak ipintzen | ta dirna biltzen | nola
sartu nintzen | e dut konprenitzen | lan

on bat bilatzeko | ez badu serbitzen.
“Gaur egun euskara ulertzeko gai
naiz. Lagunarteko elkarrizketa bat,
adibidez, ulertuko dut euskaldun
bertien artekoa baldin bada, edo
ETBkoa bezalakoa baldin bada.
Gaur egun. .. Galdakaoko ospitalean
lan egin dut duela sei hilabete arte eta
Gasteizko Txagorritxun ari naiz
orain. Han, euskaldunak ziren gaixo-
etako asko —Gernika, Markina,
Durango eta bestekoak—, baina medi-
kuarekin gaztelaniaz egiteko ohitura
barneratua dute. Dena dela, euskaraz
agurtzen nindutenean era berean
agurtzen nituen nik, baina euskaraz
segitzen bazuten, ezin izaten nien
ulertu. Bermeokoak eta! Nik ezin
ulertu! Gasteizko Txagorritxun,
bertiz, ez dut ia euskararik entzu-
ten. .. Huskarazko harremanik ez dut
lanean. Horraino heldu naiz... Gaur
gaurkoz ez dut gehiago saiatzeko
asmorik, hamaika eginkizun ditut.
Dakidana erabiltzen saiatzen naiz,
baina kosta egiten zait, asko: lotsa
ematen dit, okerra besterik ez dut
egiten hitz egiterakoan, jabetzen naiz
horretaz eta ez dut batere ondo era-
maten. Denbora behar izaten dut
esaldiak osatzen, pazientzia handia
behar du nirekin euskaraz hitz egin
nahi duenak: nekagartia naiz!”

Enrike Diaz de Durana Santa
Coloma, ongi etorri euskaraz bizi
nahi dugunon herriral Bl

Bero-beroan

Kataluniako zinetako
filmeen erdia katalanez

BALDIN ETA parlamentuak lege
berriaren proposamena onartzen
badu. Generalitateko hirukoak eta
CiUk aurkeztuko dute Zinemaren
Lege berria sei hilabete barru parla-
mentuan. Proposamenaren arabera,
zine aretoetan filmeen erdiak, edo
jatorrizko bertsioan eta katalanez
azpititulatuta, edo katalanera bikoiz-
tuta eskainiko dira. Ez da apustu
makala. Kontrako asko ditu proposa-
menak. PP eta Ciutadans aurka ager-
tu dita eta Kataluniako Zinemaren
Enpresarien Elkarteak ere segituan
esan du negoziorako kaltegarria izan
daitekeela. Proposamena ausarta da
eta gaia konplexua. Urte asko dira
katalanaren aldeko hainbat elkarte
zine aretoetan katalana gehiago ager-
tzeko ahaleginean ari dela. Horietako
bat da Plataforma per la Llengua.

ONINTZA IRURETA

Elkarteak bi munstro aurkitu ditu
patean urte luzez: banatzaileak eta
aretoen jabeak. Ahaleginak bai, baina
errealitatea halakoa da: zine aretoetan
filmeen %3 dira katalanez —bikoiz-
tuak edo azpititulatuak—. Aldiz, tele-
fono mugikor, Internet, irrati, telebis-
ta, antzerki eta prentsaren alorrean
katalanaren presentzia %26tik
%>50erakoa da. Badago aldea.
Plataforma per la Llenguarentzat
bezala, beste hainbat katalan eragile-
rentzat albiste pozgarria izan da
Generalitateko hirukoaren eta CiU-
ren proposamena. Beste kontu bat da
aurrera aterako den ala ez. Bestalde,
eragile eta elkarteek DVDaren
garrantzia azpimarratu dute. Gero
eta gehiago kontsumitzen dira
DVDak, eta hor ere, katalanaren pre-
sentzia hutsaren hurrengoa da.
Hautsak harrotu ditu proposa-
menak, batzuek pozez hartu dute
eta besteek kezkaz. Dena dela, eta

TALAIAN
Emakumeak greban?

Martxoaren 8an, beste behin ospatu zen emakume Langilearen Nazioarte-
ko Eguna. Aldarrikapen eta festa ekitaldi ugarik jantzi zuten egun hori Eus-
kal Herrian eta mundu osoan. Diskriminazioaren kontrako eta berdintasuna-
ren aldeko borroka izan dira guztien aldarrikapena. Zeren eta emakumeak
diskriminaturik jarraitzen du gizartean, enpresetan eta familian bertan ere.
Emakumeak desberdintasunaren ondorioak jasaten jarraitzen du gizartean:
langabezia, prekarietatea, eta abar. Emakume izateagatik etxeko lanetara
dago bazterturik familian, eta ez du horregatik inongo soldata ezta gizarte
laguntzarik jasotzen. Emakume izateagatik zailtasun gehiago dauzka ardura
politiko, ekonomiko eta sozialak dituzten lanpostuetara heltzeko.

Testuinguru horretan, ekimen originala eta interesgarria sortu du
Emakundek: Emakumeak greban. Hurrengo hiru hilabeteetan hausnarke-
ta eta eztabaida sortu nahi du ekimenak. Zer pasako litzateke etxeko
andreek greba egingo balute? Kontuan izan behar da etxeko lana —gehie-
nean emakumeen bizkarrean dagoena—, Barne Produktu Gordinaren
%32,8 izan litekeela. Horrelako greba batek ondorio katastrofikoak izan-
go lituzke dudarik gabe, bai familientzat, baita gizartearentzat ere. Hala
ere, larriena da emakume horien gehiengoa ez legokeela prest horrelako
greba bat egiteko, hainbeste mendeko matxismoak zamaturik baitaude.
Eta gizonek ere, gehienean, ez lukete onartuko. Batzuok eta besteok kon-
tzientziazio handiagoa behar dugu. Eta horretarako aldaketa erradikala
behar da, politikan, ekonomian, gizartean eta baita hezkuntzan ere. Alda-
ketak gizonen eta emakumeen arteko erabateko berdintasuna bermatu
beharko luke. Emakunderen ekimenak, sindikalgintzako eta gizarteko
beste erakunde askorenak bezala, horretan lagundu dezake.

JWM MM Avrbj‘i

Vilaweb aldizkari katalanak ederki
azaldu duenez, filmeen hizkuntza
kuotaren gaia Europako hainbat
estaturen konpondu gabeko gaia da.
Esan nahi baita, bi gerren artean
diktadurak izan zituzten estatuetan,
hala nola, Espainian eta Italian, jato-
rrizko bertsioati bikoizketek hartu
zietela gaina, estatuko hizkuntza
babestu nahian.

Katalanak ez dira ohitu jatortizko
bertsioan filmak ikustera, gaztelaniaz
bai. Gure moduan.

Diru-laguntzak igo ditu
Gipuzkoako Foru
Aldundiak

IAZKOAREKIN alderatuta igo egin ditu
Euskara Zuzendaritzak euskararen-
tzako laguntzak; %05,4koa da igoera,
eta bereziki hedabideentzakoak hazi
dira —iazkoa baino %8 gehiago—.

uan Martin Elexpuruk Irufia-

Veleiaz emandako hitzaldiaren
bideoak ikusi ditu Ricardo
Gomezek (www.blogari.net/filoblo-
gia): “Bzin izan dut bigarrenetik
autrera jarraitu. Bigarren bideo
horren amaieran, 9:42 segunduan
hasita, Elexpuruk esaten du idazkun
batean ZUTIK irakurtzen dela,
baina berehala gehitzen du benetan
ZUTI irakurtzen dela, <K> ez dela-
ko ikusten eta pena aurpegia jartzen
du falta horregatik; segidan, eska-
tzen du ea ostrakon horren argazkia
ikus daitekeen, <> dagoen ala ez
ziurtatzeko. Nahikoa eta soberan
izan dut bere analisiaren zehaztasu-
naz konturatzeko. Eta, orain, euskal
filologoa izateko ohorezko CCC
agiria eskuratu ahalko duzue galdera
honi erantzunez gero: Zenbat oker
egiten ditu Elexpuruk azken segun-
du horietan?”.

on Eskisabelek esanak Berrzan:
“Eta etorkizunari begira, galdetu
ahal da ez ote den Junkera euskal-
dunon erreferentzia izango, dema-
gun, Joseba Tapiaren kaltean...”.

PSE-PP uztarria, soberanismoaren aukera berri bat

ALDAKETA BADATOR BA [{l1{lGE!
denak adierazten duena, nahiz eta
gobernu osaketa kontuetan azken
unera arte ez dagoen dena gauzatu-
tzat jotzerik. Baina bai, PSE-EEren
Ajuria Enearekiko grina oso agerikoa
da eta normala gainera alderdi politi-
ko batentzat, areago 30 urtetako ega-
rri itogarria asetzeko aukera duenean.

Sistemaren ezaugarriak kontuan
hartuta, zilegitasunaz gauza gutxi
dago esateko, 38 eserleku beregana-
tzeko aukera duenak eskura du lehen-
dakaritza eta listo. Defizit demokrati-
koa hori baino askoz larriagoa da, eta
hainbeste azpimarratu den D3Mren
legez kanporatzetik dator. Damokle-
sen ezpata hori etengabe izango du
bere gain Legehiltzar berriak, beste
erakunde askok duten moduan. Baina
erakunde horiek jardunean ari dira
—hori ere ez luke ahaztu behar legez
kanporatutako ezker abertzaleak—
baita bera nagusi den horiek ere.

Aldaketa, beraz, gauzatu egingo
bide da, eta berau sostengatzen
dutenak kontuan hartuta, arazo fran-
ko aurreikus daitezke datorren
legealdirako.

Baina horrenbeste? Ba baietz
pentsa liteke, funtsean espainiar
nazionalismoa da Lakua kontrolatu-
ko duena eta hori ez da oharkabean
iragango. Odon Elorzak Donostia
gidatu duen moldetik urruti izan
behar du ezinbestean, urte pare bat
iraun nahi badu bederen.

Baina legealdiaren gogortasuna-
ren giltza EAJren esku egongo da,
hark erabaki beharko baitu, erruki
gabeko oposizioa edo gobernagarrita-
suna. Lehen aukerak beste erakunde
asko lokaztuko ditu, bigarrenak segu-
ruenik EAJren eta PSEren arteko etor-
kizuneko elkarlana presta dezake; hori

baita EAJk bilatzen duena eta, diru-
dienez, epe ertainera PSEk ere bai.
Hori bai, biek lehendakaritza kontrol-
pean nahi. Eta PSErentzat, orain
garrantzitsuagoa da lehendakaritza
hartu eta EAJ makurrarazi, goberna-
garritasunaz jardutea baino.

PPren eskuetan bada Patxi Lopez,
zalantza barik, baina batez ere EAJ-
ren eskuetan izango da, honen opo-
sizio moldeak behartuko baitu PPtik
lotuago edo askeago jokatzen. Jel-
tzaleek “urik ere ez” badiote, PSEren
espainiar zaletasuna areago nabar-
menduko da; jeltzaleek, beren izae-
rari men egin eta gobernagarritasu-
na samurtzen badute, PSEk lasaiago
aldarrikatuko du denentzat goberna-
tzen duela.

erronkei
begira, dena den, desafio garrantzi-
tsuagoak dira Eusko Legebiltzarretik
at barruan baino. Batetik, PSOE
buru, Madrilek abertzaletasunaren
zati garrantzitsu bat handik kanpo
utzi duelako, eta sektore hori giltza-
rri delako edozelako burujabetza ibil-
bidetan.

EAk polo soberanistaren alde egin-
dako ahaleginak porrota jaso du hau-
teskunde hauetan, baina autodeter-

minazioaren aldeko eragileak oso
indartsuak dira euskal gizartean eta
hala ikusiko da horretarako ubide poli-
tikoa antolatzen denean.

Batasuna, Aralar, EA, EAJ eta
EBko sektoreak, ELA eta LAB buru
duen euskal sindikalgintzaren gehien-
goa, alderdikeriak uxatzen dituen
populazioaren sektore ugari... Humus
indartsua dago lur azpian, egoki nork
jorratuko zain. Beste kontua da aipa-
tutako eragileen artean behar beste-
ko eskuzabaltasunik izango den ubide
hori sortu eta garatzeko.

Inozoenak ere badaki zein den
bide horren arrakastarako lehen bal-
dintza, baina inozoenak ere hadaki
baldintzez jardutea bidea ixteko
modurik egokiena dela. Aspaldi ez
da blindaje kontuei buruz entzuten
eta polo soberanista ospetsuak
berea egingo badu, blindajerik sen-
doena beharko du, leku askotatik
egingo baitzaio tiro. Ubidean ur hari-
txo bat bada jadanik eta PSE-PPren
uztarri berriak —azkenean gauzatzen
bada—, berau sendotzeko aukera
guztiak dakartza bere baitan. Jende
asko dago zain, eragile burujabe
zaleen esku da aukera berri hau txu-
kun elikatzea edo berriz etsipenaren
putzuan murgilaraztea.

PELLO ZUBIRIA

“Maussketero”’ ek
eskuzabaltasuna
aldarrikatzen dute

Frantzian Marcel Mauss etnologia modernoaren aitatzat
daukate. Haren abizena sigla bihurtuta, MAUSS
mugimenduak gizarte zientzietan ari diren aditu eta
irakasleak biltzen ditu ardatz orijinalon inguruan:
anti-utilitarismoa eta gizakien arteko dohainen garrantzia.

DOHAINAZ ARIKO GARA ONDOKO
lerrootan. Tkusi Elhuyarren hiztegia-
ren definizioa: “Dohain. Norbaiten-
gandik jasotako nolakotasun ona,
onura edo mesedea”. Berdin erabil
genezakeen dohaintza: “Pertsona
fisiko edo juridiko batek beste bati,
ordainetan ezer hartu gabe, zerbait
ematea; ematen dena bera”. Frantse-
sez eta gaztelaniaz don diotena. Ira-
kurleak munduko arazo nagusiren
bat aurkitu beharko lukeen orriotara-
ko gai interesgarria ote da?

Hala uste dute Monvement Anti-Uti-
litariste dans les Sciences Sociales
(MAUSS) mugimendukoek. Etnolo-
gian, soziologian, antropologian,
ekonomian eta beste gizarte zientzie-
tan ari diren irakaslez osatutako
mugimendu honek baditu aldizkaria
(La Revue du Manss) eta maiztasun
handiagoz berritzen den gune elek-
tronikoa; hotrietan artikulu burutsuak
eskaintzen dizkiote dohainari, ordain
segururik gabe gizakick elkarri egiten
dizkieten emari eta opariei.

Mugimenduaren inspirazio iturria
Marcel Mauss (1872-1950) izan da.
XX. mende hasierako jakintsu hau
soziologiaren sortzailetzat jotzen
den Emile Durkheim-en iloba zen.
Lehen Mundu Gerran Durkheimen
inguruko gehienak desagertu zire-
nean, Mauss jarraiki zitzaion haren
bideari. Gizon berezia, gaztetan kiro-
lari izana, bere bizitzan gai ezberdi-

nen inguruko liburuak aritu zen
prestatzen, sekula bakar bat osatu
gabe, baina ikerketa, artikulu eta
eskolekin soziologo frantses belau-
naldi bat antolatu zuen.

Maussen fama da antropologia
frantsesa eta etnologia berak fundatu
zituela. Berriro modan jarri da Arti-
koko inuit jendeaz egin zuen ikerketa
sakona, eta Parisko Trocaderon
dagoen Musée de ’Hommen nabari
omen da haren eskua oraindik.

Sozialista iraultzaile eta lehen koo-
peratiben mugimenduko kide ere
izan zen Mauss. Ez hala ere marxista.
Barrutik ezagutu zuen Sobiet Bata-
sun jaio berriko sistema, eta ikaratuta
etxeratu ei zen. Boltxebikeen terro-
reagatik eta demokraziarik ezagatik,
baina baita ere han merkatua desegin
ezin izan zutelako. Komunisten “hel-
buruek bitartekoak justifikatzen
dituzteneko dotrina zinikoa” ez zen
Maussentzako kalkulu komertzial
eraldatu bat baizik. Essaz sur le don
idaztea izan zen bere erreakzioa.

Maussek zioen zientzia sozial eta
ekonomikoak oinarrian oker daude-
la. Gaur bezala, orduan ere giza
harreman guztiak sal-erosketa kla-
beetan esplikatze ziren. Ekonomia
antzinatean egiten omen zen trukea
hobetzeko asmatutako dituaren
garapena besterik ez zen. Maussen
aburuz hori ere oker dago. Ordurako
antropologo batzuek gizarte askoren

funtzionamendua bestela esplika-
tzen zuten, taldeen eta kideen arteko
dohainezko harremanen arabera.
Batzuetan nork gehiago oparitu
lehiaketan aritzeraino iristen ziren.
Maussek esplikazio zientifikoa
aurkitu nahi zien teoria sozial eta
ekonomiko nagusiek esplikatu ezin
zituzten fenomenoei: elkarlanerako
joera, taldearentzako sakrifikatzea,
eskuzabaltasuna, etxeko atea zabalik
edukitzea... Baina haren ideiak ahaz-
tu samarrik geratu ziren 1980ko
hamarkada arte. Urte horretan
Alain Caillé soziologo frantsesak
eta Gerard Berthoud antropologo
suitzarrak sortu zuten MAUSS.

Dohainaren paradigma

Sylvain Dzimirak Une vision du paradig-
me dn don artikuluan laburbildu ditu
pentsakera honen ardatz nagusiak.
Giza zientzietan zabalduta dagoen
ikuspegi utilitaristaren arabera, giza-
kion interes partikularrak daude, kon-
turatuta edo oharkabean, guk pentsa-
tu, gastatu, bozkatu edo maitatzen
dugun orotan. Eskuzabaltasunak
berak atzean, inkontzientean akaso,
interesa ezkutatzen du beti.

Aldiz, MAUSSeko jendearen ara-
bera, dohaina berez da anti-utilitarioa.
Interesak badaude, baina dohaina
haiei kontrajartzen zaie. Dohainak
etsaiak lagun bihurtu ditzazke, jen-
deen arteko harreman sakonak josi.




Ezkerreko marrazkikoa da Marcel
Mauss eta Wikimediak erakusten
du. Lerroon ondoan Artiko aldeko
inuit familia, Edward S. Curtisek
1930 aldean ateratako argazkian.
Inuit jendeaz urte luzez aritu zen
ikerketan Mauss, eta haietaz
idatzitako lanek azken urteotan
berriro hartu dute fama. Munduko
beste etnia eta kultura asko aztertu
Zituen Frantzian antropologiaren eta
etnologiaren aitatzat daukaten
Maussek. Antzinako gizarte askotan
loturak dohainen gainean josten
direla ohartuta eraiki zuen dohainari
buruzko teoria, gako hirukoitzean
bildua: dohaintza egin beharra,
dohaina onartu beharra eta ordaina
dohainez eman beharra.

Bakearen eta gerraren artean dago
dohaina, biziaren eta heriotzaren
artean. Antropologoek deskribitu
dituzte gizarte bereziak beren arteko
etsaigoak oparika konpontzen zituzte-
nak, ea zeinek emati handiagoa.

Dohainak eskuzabal izatea adieraz-
ten du: ordain segururik gabe ematen
duenak eskuzabaltasunezko lotura
sortzea nahi du. Horretarako, sartitan,
dohain gehiago eman behar da gero
ordainetan jasoko dena baino. Bestal-
de, dohaintzak, libre izanik, betekizu-
na sortzen du. Hor sartzen dira dohai-
naren hiru gakoak: ematea, onartzea
eta ordainetan ematea.

Ematea libre da, onartzea eta
ordain batez erantzutea diren bezala.
Baina behartuak ere badira, derrigo-
rrezkoak: derrigortuta hautatu behar

duzu eman edo ez, hartu ala ez, itzuli
ala ez. Azkenean, zure esku dago
bake bidea ala gerra bidea hautatu.

MAUSStarren iritzian lan kontra-
tuetan ere badago dohainetik. Langi-
leak soldata jasotzen du, baina diruz
ordaindu ezin dena ere uzten du,
biziaren, izatearen eta denboraren
zatiak lagatzen ditu lan harremanean.
Horregatik iristen da laneko harrema-
na kontratuan idatzita dauden baldin-
tzetatik haratago. Zer esanik ez lan
hoti borondatezkoa denean.

Ez da harrigarri dohainaren teotiaz
interesatzen direnetako asko mugi-
mendu sozialetan ati diren militanteak
izatea. Haien emankortasuna ez baitu-
te erabat esplikatzen nagusi diren teo-
ria utilitaristek. Bestalde, esplikazio
arrazoizkoa eskaintzen dio militante

o TERMOMETROA

hotien intuizio edo sentimenduetako
bati, hau da, gaur eskuartean dauzka-
gun ondasunak aurreko belaunaldiek
edo naturak eskaini dizkiguten dohai-
nak direla, eta horien ordaina eman
beharra daukagula, xahutzeko partez.
Dohainaren inguruko bibliografia-
ren bila Aristoteleseraino edo atzera-
go iritsi daiteke. MAUSSekoek jazke-
ra teotiko bereziz apaindu dute ordea
urteotan. Baina ez litzateke joko teo-
riko sofistikatu bat baizik izanen bal-
din eta gertatuko ez balitz ideia hauen
hausnarrean ari direla zenbait militan-
te aurrerazale alternatibo, hala nola
Decroissance mugimenduan dabiltza-
nak, tartean Serge Latouche ezaguna,
1995az geroztik gutxieneko diru
sarrera minimo unibertsala aldarrika-
tzen ati diren batzuk.... Oro har, neo-
liberalismoatren kontrako militante
aurrerazale ezagunak.
Maussismoaren ezaugarti batzuk
honela definitu ditu Dzimirak:
“Jakin behar da dohaintzen, ez
gehiegi eta ez gutxiegi: eskuzabala
izan, hartu dena baino gehiago
eman, baina eman ahal izateko meta-
tzen jakin; ez sentitu sekula zorreta-
tik aske, kontratua beteta edo zerbai-
ten jabegoa eduki arren. Notberaten
eta besteen ezagutza zuhurra behar
da, norbere burua ez estimatu gehie-
gl baina ezta gutxiegi ere. Dohaina-
ren moralak ez du esaten dohaina
baizik ez dela bilatu behar: esaten du
hobe dela moral guztiak busti daite-
zen dohainaren lurrinez”. Horra
ematearen esplikazio laikoa. M
www.argia.com/nethurbil.php
helbidean, gai honi buruzko informazio
gehiago eta Interneteko loturak.

Shock doktrina

zagutzen ez duenari biziki gomenda-
tzen diot Naomi Klein-en The shock
doctrine liburua, luze samarra izan arren
—ia 700 orrialde gaztelaniaz— argigarria
eta irakurterraza baita. Baina zertaz da
liburua? Shock-aren bi ingeniati aurkezten
dizkigu hasteko: bat, Ewen Cameron psi-
kiatra, elektroshocken, drogen, eta abarren
erabilerak ikertu zituena, CIAk finantzatu-
ta. Helburua? Gizakiaren gogoa eta norta-
suna suntsitzea, pertsonaren oroimena
ezabatu eta “garbi” uztea, gero hutsetik
hasita “berreraikitzeko”. Tratamendurako
teknika eztabaidatua psikiatrian, baina era-
ginkortasun handiz erabilia tortura-zentro-
etan presoarengandik nahi dena lortzeko.
Eta beste Shock doktorea? Ba, Milton
Friedman. Eta liburuan azaltzen zaigu
azken 30-40 urteotan muturreko liberalis-
mo ekonomikoa nola zabaldu duten mun-
duan haren ikasle sutsuek —The Chicago
Boys— shock traumatikoen bidez! Norma-
lean jendeak inola ere onartuko ez lituz-
keen neurriak, shock egoerak —hertien
gogoa eta nortasuna zeharo
ahulduta uzten dituzten
horiek— baliatuz ezartzen
dira. Zer neurri? Merkatu
hutsaren lege gordina, eko-
nomiaren erabateko arau-

Liburu jaleingarri hau aipatu nahi izan

tzeko xantaiapean. Eta N. Kleinek konta-
tzen du Txinak —gogoratu Tiananmengo
sarraskia— edo Errusiak nola lortu duten
kapitalismoa ezartzea, izu-ikararen lagun-
tzaz. Eta kontatzen du Asian eta beste
hainbat lekutan nola ustiatu dituzten hon-
damendiak ere, batzuetan naturak eragi-
nak —adib. urakanak New Otleansen, tsu-
namiak Indonesian...— itzelezko
negozioak egiteko; horregatik deitzen du
“desastrearen kapitalismoa”. Aztertzen
du, halaber, Dorre Bikien (I-11) shocka
nola erabili duten multinazionalek etekin
lotsagabeak ateratzeko nonahi, terroris-
moaren mamua eta segurtasunaren obse-
sioa xaxatuz. Eta ildo berean, aztertzen
ditu Iraken, okupazioaren ostean, ezarti-
tako neurri ekonomiko lizunak, Paul Bre-
men-en eskutik.

Kasualitatez, Israelen azken erasoekin
Gaza odoletan gorti zegoela irakurri nuen
estatu juduari eskainitako atala. Batere ez
bihotz-altxagarrial Ekonomiaren ikuspegi-
tik Israelek bakerako interes guztia nola
galdu duen adierazten du, eta
nola segurtasuna eta gerra
bihurtu diren hango ekono-
miaren zutabe nagusi.

Liburuak zer pentsa asko
eman eta aldika ilea lazten

gabetzea, gizarte-babes

dut egungo krisia ulertzen 1aguntzen cluelalao,

dizu. Baina azken atalak

guztien ezabatzea, herri-

eta egungo krisiak baduelako shock

bidea zabaltzen dio itxarope-
nari: “Shocka bukatzen ari

zerbitzuak pribatizatu eta
multinazionalen negozio-

psilaologilaotilz clezen’ce; Leraz, komeni da azti

da: herri-berreraikuntzaren

iturri bihurtzea, sindikatuak

i]:)iltzea, giro berezi honetaz l)alia’cuz,

gorakada”, eta Hego Ameri-

indargabetzea... Eta hori era
guztietako giza eskubideen

berriro ere C}zicago Boys-en errezeta ozpinalz

kako zenbait herrialdek har-
turiko bide berriak sartzen

urraketa eta itzelezko sufti-
menduaren gainetik.

Shock egoera horiek izan
litezke diktadura bortitzak
(Txilen Pinochetena...),
edo gerrak (Thatcherrek
Malvinetako gerra erabili
zuen nazio-sentimenduaz baliatu eta sin-
dikatuak ahultzeko...), edo trantsizio-ego-
era zailak. Tristea gertatzen da irakurtzea
ANCk Hegoafrikan edo Solidarnésc-ek
Polonian, agintera iristean, nola ahaztu
behar izan zituzten beren gizarte-progra-
mak, ekonomia aurrera ateratzeko ezin-
bestekoa zuten atzerriko laguntza eskura-

irentsi beharrik izan ez ditzagun

ditu hot, baita Chicagoko
Eskolaren tresna izan diren
Nazioarteko Diru Funtsaren,
Munduko Bankuaren eta
Munduko Merkataritza Era-
kundearen gainbehera ere.

Eta liburu jakingarri hau
aipatu nahi izan dut egungo krisia ulertzen
laguntzen duelako, eta egungo krisiak
baduelako shock psikologikotik dezente;
beraz, komeni da azti ibiltzea, gito berezi
honetaz baliatuz, bertiro ere Chicago Boys-
en errezeta ozpinak irentsi beharrik izan ez
ditzagun, berdin da french, spanish edo bas-
que bertsioan izan. M

